
មូលហេតុទូទៅដែលនាំ ឱ្យ
មានបណ្ដា សា

From Curse To Blessing
ដោយ ដេរេក ព្រីនស៍

រី ករាយណាស់ដែលបានមកជួបលោកអ្នកជាថ្មី នៅពេលដែលយើងហៀបនឹង
បញ្ចប់មួយសប្ដា ហ៍ទៀតហើយ។ ប្រធានបទរបស់យើងនៅសប្ដា ហ៍នេះគឺ «ចេញពី
បណ្ដា សាមកឯព្រះពរ»។ លោកអ្នកប្រាកដជារកឃើញថា ប្រធានបទនេះមាន
ប្រយោជន៍ ហើយពិតជាជួយដល់លោកអ្នកមែន។

​ប្រសិនបើដូច្នេះមែន សូមចំណាយពេលបន្តិចដើម្បីសរសេរសំបុត្រមកខ្ញុំផង
ទោះបីជាគ្រាន់តែជាសារខ្លីមួយក៏ដោយ។ មុននឹងខ្ញុំបញ្ចប់ការចែករំលែកនេះ យើង
នឹងផ្ដល់ជូននូវអាសយដ្ឋា នសម្រាប់ផ្ញើសំបុត្រ ដែលបងប្អូនអាចសរសេរមកកាន់ខ្ញុំ
បាន។ខ្ញុំមានអារម្មណ៍ រំភើប និងមានអំណរយ៉ា ងខ្លាំ ង នៅពេលបានឮថា កម្មវិ ធី
ផ្សាយតាមវិទ្យុអំពីព្រះបន្ទូលរបស់ព្រះ ដែលខ្ញុំកំពុងបម្រើនេះ បានជួយ និងនាំ
ព្រះពរមកដល់ជីវិ តរបស់បងប្អូនយ៉ា ងដូចម្ដេចខ្លះ។ដូច្នេះ សូមចំណាយពេល
សរសេរមកខ្ញុំផង ទោះបីជាគ្រាន់តែជាសំបុត្រខ្លីមួយ ដែលរៀបរាប់ពីអារម្មណ៍
និងបទពិសោធន៍ផ្ទា ល់ខ្លួនរបស់បងប្អូនក៏ដោយ។សូមសរសេរមកថ្ងៃនេះ!

​ឥឡូវនេះ សូមត្រឡប់មកប្រ​ធានបទរបស់យើង «ចេញពីបណ្តា សាមកឯព្រះពរ»។

វគ្គមុន ខ្ញុំបានពន្យល់ថា ជានិច្ចកាល ព្រះពរ និងបណ្ដា សាតែងតែមានហេតុ
របស់វា។ នៅក្នុងករណី នីមួយៗ ហេតុចម្បង គឺសាមញ្ញបំផុត។ ហេតុដើម្បីឲ្យបាន
ព្រះពរ គឺស្តា ប់តាមព្រះសូរសៀងរបស់ព្រះ ហើយធ្វើតាមអ្វីដែលព្រះអង្គមានបន្ទូល

ឯហេតុនៃបណ្ដា សាវិ ញ មិនស្តា ប់ព្រះសូរសៀងរបស់ព្រះ ហើយមិនធ្វើតាមអ្វីដែល
ព្រះអង្គមានបន្ទូល។ ខ្ញុំនិយាយសារឡើងវិ ញ ហេតុចម្បងដែលនាំ ឲ្យមានព្រះពរ
ទាំ ងអស់ គឺស្តា ប់តាមព្រះសូរសៀងរបស់ព្រះ ហើយធ្វើតាមអ្វីដែលព្រះអង្គមាន
បន្ទូល។ ហេតុចម្បងដែលនាំ ឲ្យមានបណ្ដា សាទាំ ងអស់ គឺមិនស្តា ប់ព្រះសូរសៀង
របស់ព្រះ និងមិនធ្វើតាមអ្វីដែលព្រះអង្គមានព្រះបន្ទូល។ ប៉ុន្តែ ចេញពីហេតុចម្បង
ទាំ ងនេះ ក៏កើតចេញជាអាកប្បកិរិ យាច្រើនប្រភេទផ្សេងគ្នា  ដែលជាហេតុ
បន្ទា ប់បន្សំ។ ខ្ញុំបានជម្រាបជូនពីហេតុមួយចំនួននៅក្នុងវគ្គមុន ដែលមានចែងនៅ
ក្នុងគម្ពីរចោទិយកថា ២៧:១៥-២៦ ហើយខ្ញុំបានសង្ខេបហេតុទាំ ងនោះ មកជាបួន
ប្រភេទធំៗ។

ទីមួយ៖ ការថ្វា យបង្គំរូ បព្រះ ព្រះក្លែងក្លា យ និងអំពើមន្តអាគមន៍។

ទីពីរ៖ ការមិនគោរពឪពុកម្ដា យ។

ទីបី៖ ការរួ មដំណេកខុសច្បាប់ ឬខុសលក្ខណៈធម្មជាតិ។

ទីបួន៖ អំពើអយុត្តិធម៌ចំពោះអ្នកទន់ខ្សោយ ឬអ្នកគ្មា នទីពឹង ហើយគំរូ ជាក់លាក់
មួយនៅសម័យបច្ចុប្បន្នដែលខ្ញុំបានលើកឡើង គឺជាការរំលូតកូន ដែលជា
ឧទាហរណ៍ ដ៏ច្បាស់ក្រឡែតមួយ ដែលលោកអ្នកអាចរកឃើញអំពើអយុត្តិធម៌
ចំពោះមនុស្សទន់ខ្សោយ និងអ្នកគ្មា នទីពឹង ហើយការប្រព្រឹត្តបែបនោះ នាំ
បណ្ដា សាមកជាមួយដែលចៀសមិនផុត។

ថ្ងៃនេះ ខ្ញុំនឹងចែកចាយជូនលោកអ្នកពីហេតុចម្បង និងជាក់លាក់មួយចំនួនដែល
បានបង្ហា ញនៅក្នុងព្រះគម្ពីរ ក្រៅពីហេតុដែលខ្ញុំបានចែកចាយរួ ចហើយ។ ជាដំបូង
ខ្ញុំនឹងមើលទៅគម្ពីរយេរេមា ១៧:៥-៦ ដែលប្រាប់ពីហេតុផលសម្រាប់បណ្ដា សា
ដែលមនុស្សភាគច្រើន សូម្បីតែគ្រីស្ទបរិ ស័ទជាច្រើនផង មិនបានកត់សម្គា ល់
ហើយជាលទ្ធផល គេត្រូវបណ្ដា សា ជាបណ្ដា សាដែលគេបានទទួលការព្រមាន
រួ ចមកហើយ។

ព្រះយេហូវ៉ាមានព្រះបន្ទូលដូច្នេះថា៖

ផតខាស

ន្ទូ
«ត្រូវបណ្ដា សាហើយ អ្នកណាដែលទីពឹងដល់មនុស្ស
ហើយយកសាច់ឈាមជាដៃរបស់ខ្លួន ជាអ្នកដែលមានចិត្ត
ដកថយចេញពីព្រះយេហូវ៉ា  ដ្បិតអ្នកនោះនឹងបានដូចជា
ដើមឈើសោះកក្រោះនៅសមុទ្រខ្សាច់ បើកាលណាមាន
សេចក្តីល្អមកដល់ នឹងមិនឃើញទេ គឺនឹងត្រូវអាស្រ័យនៅ
កន្លែងហួតហែងក្នុងទីរហោស្ថា ន ជាដីប្រៃឥតមានអ្នកណា
នៅ»។

ខ្ញុំសូមនិយាយថា រូ បភាពដើមឈើសោះកក្រោះនៅសមុទ្រខ្សាច់ គឺជាប្រភេទនៃ
បណ្ដា សា។ ព្រះពរផ្សាយទៅគ្រប់កន្លែង អ្នកដទៃចម្រុ ងចម្រើន អ្នកដទៃជោគជ័យ
ប៉ុន្តែអ្នកដែលត្រូវបណ្ដា សា ប្រៀបបីដូចជាដើមឈើសោះកក្រោះនៅសមុទ្រខ្សាច់
បើកាលណាមានសេចក្តីល្អមកដល់ នឹងមិនឃើញទេ។ ឥឡូវនេះ តើអ្វីទៅជាហេតុ?
ហេតុគឺសាមញ្ញបំផុត គឺការទុកចិត្តនឹងមនុស្ស ហើយជាបឋមត្រូវចាំថា លោកអ្នក
គឺជាមនុស្ស។ នោះគឺជាការទុកចិត្តលើខ្លួនឯង យកសាច់ឈាមធ្វើជាកម្លាំ ងរបស់
ខ្លួន ពឹងអាងលើសមត្ថភាពពីកំណើ ត លើប្រាជ្ញា  លើការចេះដឹងរបស់លោកអ្នក
ហើយដែលធ្វើដូច្នេះ នោះឈ្មោះ ថា ចិត្តរបស់លោកអ្នកបែកចេញពីព្រះអម្ចា ស់។
ទង្វើនេះនាំ មកនូវបណ្ដា សា។ នេះគឺជាមូលហេតុដែលគ្រីស្ទបរិ ស័ទជាច្រើន និង
ក្រុ មជំនុំជាច្រើនបានបាត់ព្រះពររបស់ខ្លួន ពីព្រោះពួកគេបានចាប់ផ្ដើមនៅក្នុង
ព្រះគុណរបស់ព្រះ ពួកគេបានចាប់ផ្ដើមជាមួយព្រះពរដ៏អស្ចា រ្យ និងប្រេងតាំ ង ព្រម
ទាំ ងជំនឿដ៏អស្ចា រ្យ។ ពួកគេបានប្រែចិត្ត បានទទួលអំណាចដ៏អស្ចា រ្យដើម្បី
ឈ្នះលើសេចក្តីអាក្រក់ និងដើម្បីរស់នៅដោយកោតខ្លា ចព្រះ ប៉ុន្តែពួកគេបានបែរ
ទៅរកសីលធម៌របស់មនុស្ស អង្គការ ចំណេះដឹង និងអ្វីផ្សេងទៀត។ ក្នុងចំណោម
ការទាំ ងនោះ គ្មា នការណាមួយខុសទេ ប៉ុន្តែដែលទុកចិត្តលើការទាំ ងនោះ នោះធ្វើ
ឲ្យមនុស្សគ្រប់គ្នា  មិនថាបុគ្គល ឬក្រុ មជំនុំ ស្ថិតនៅក្រោមបណ្ដា សារបស់ព្រះ។

លោកប៉ុលបានថ្លែងអំពីប្រធានបទដដែលនេះ នៅក្នុងគម្ពីរកាឡាទី ៣:១-៣៖

ឱ​ពួក​អ្នក​ស្រុ ក​កាឡាទី​ឥត​បើ​គិត​អើយ ដែល​បាន​បើក​សម្ដែង​
ព្រះ‌យេស៊ូវ​គ្រីស្ទ​មក​យ៉ា ង​ច្បាស់ នៅ​ភ្នែក​អ្នក​រាល់​គ្នា  ហើយ​
ទាំ ង​ជាប់​ឆ្កា ង​ផង នោះ​តើ​អ្នក​ណា​បាន​ធ្វើ​អំពើ​ដាក់​អ្នក​រាល់​គ្នា
ឲ្យ​លែង​ស្តា ប់​តាម​សេចក្ដី​ពិត​វិ ញ​ដូច្នេះ2 ខ្ញុំ​ចង់​សួរ​អ្នក​រាល់​គ្នា ​
តែ​ប៉ុណ្ណេះ​ថា តើ​អ្នក​រាល់​គ្នា ​បាន​ទទួល​ព្រះ‌វិ ញ្ញា ណ ដោយ​
ប្រព្រឹត្ត​តាម​ក្រឹត្យ‌វិ ន័យ ឬ​ដោយ​បាន​ស្តា ប់ ទាំ ង​មាន​សេចក្ដី​
ជំនឿ3 តើ​អ្នក​រាល់​គ្នា ​ជា​មនុស្ស​ឥត​បើ​គិត​ជា​ខ្លាំ ង​ដល់‌ម៉្លេះ ​ឬ​អី
ដែល​បាន​ចាប់​ផ្តើម ដោយ​ព្រះ‌វិ ញ្ញា ណ​ហើយ តើ​ឥឡូវ​នេះ​បាន​
គ្រប់​លក្ខណ៍ ​ឡើង ដោយ​សាច់​ឈាម​វិ ញ​ឬ?

នោះហើយជាចំណុ ចសំខាន់របស់បញ្ហា  គឺចាប់ផ្ដើមដោយព្រះវិ ញ្ញា ណ ហើយទទួល
បានព្រះគុណ និងសមត្ថភាពដ៏អស្ចា រ្យរបស់ព្រះ ប៉ុន្តែត្រឡប់ទៅពឹងផ្អែកលើការខំ
ប្រឹងប្រែងខាងសាច់ឈាម សីលធម៌ ការអប់រំ ភាពឆ្លា ត កម្មវិ ធី ហិរញ្ញវត្ថុ និងអាច
ជាអ្វីផ្សេងៗទៀត។ ប្រសិនបើលោកអ្នកតាមមើលការបង្រៀនរបស់លោកប៉ុលនៅ
ក្នុងកាឡាទីជំពូក ៣ នោះពេលលោកអ្នកមកដល់ខ ១៣ និង ១៤ ដែលយើងតែង
លើកយកមកសំអាងជាច្រើនដង នៅទីនោះ លោកនិយាយអំពីបណ្ដា សា និង
ព្រះពរ។ និយាយម្យ៉ា ងទៀតថា ការងាកទៅរកការកាន់តាមក្រឹត្យវិ ន័យ ការប្រព្រឹត្ត
ការសម្រេចសេចក្តីសុចរិ តជាមួយព្រះដោយការខំប្រឹងប្រែងខ្លួនឯង ធ្វើឲ្យលោកអ្នក
ត្រូវបណ្ដា សា។ ខ្ញុំគិតថា នោះគឺជាបញ្ហា ចម្បងរបស់និកាយ និងក្រុ មគ្រីស្ទបរិ ស័ទ

ជាច្រើនសព្វថ្ងៃ។ គេត្រូវបណ្ដា សា ហើយគេមិនដឹងថា គេកំពុងតយុទ្ធជាមួយអ្វី
ឬអ្វីដែលជាហេតុនាំ ឲ្យមានបណ្ដា សា។

បន្ទា ប់មក ជាថ្មីម្ដងទៀត នៅក្នុងគម្ពីរសាការី ៥:១-៤ ហោរារូ បនេះនិមិត្តឃើញមាន
ក្រាំងមួយហោះ ដោយមានបណ្ដា សានៅផ្នែកទាំ ងសងខាង។ បណ្ដា សានៅផ្នែក
ម្ខា ង គឺសម្រាប់អ្នកដែលលួចប្លន់ ម្ខា ងទៀតសម្រាប់អ្នកដែលស្បថបំពាន។ នៅក្នុង
និមិត្តនោះ គាត់បានឃើញក្រាំងនេះចូលទៅក្នុងផ្ទះរបស់មនុស្ស ហើយតាំ ងលំនៅ
នៅក្នុងផ្ទះរបស់ពួកគេ ជាលទ្ធផល ផ្ទះទាំ ងនោះបាក់បែកសូន្យទៅ។ នោះជាអ្វីដែល
បណ្ដា សាធ្វើការ បណ្ដា សាបំផ្លា ញអ្វីៗទាំ ងអស់ដែលនៅជុំវិ ញ។ ប៉ុន្តែ
សូមកត់សម្គា ល់នូវហេតុពីរ ដែលនាំ ឲ្យមានបណ្ដា សា គឺការលួចប្លន់ និងការស្បថ
បំពាន។

មួយទៀត នៅក្នុងគម្ពីរម៉ា ឡាគី ហោរានេះនិយាយអំពីការមួយទៀត ដែលនាំ
បណ្ដា សាមកលើមនុស្ស។ នៅក្នុងម៉ា ឡាគី ១:១៤៖

ត្រូវ​បណ្តា សា​ហើយ អ្នក​បញ្ឆោ ត​ដែល​មាន​សត្វ​ឈ្មោ ល​នៅ​ក្នុង​
ហ្វូង ហើយ​ក៏​បន់​ព្រះ រួ ច​យក​សត្វ​មាន​ស្លា ក‌ស្នា ម​មក​ថ្វា យ​ជា​
យញ្ញ‌បូជា​ដល់​ព្រះ‌អម្ចា ស់​វិ ញ …។

តើហេតុដែលនាំ ឲ្យមានបណ្ដា សានោះជាអ្វី? លោកអ្នកបានសន្យាជាមួយព្រះថានឹង
ធ្វើអ្វីមួយ ឬថ្វា យអ្វីមួយដល់ព្រះអង្គ បន្ទា ប់មកលោកអ្នកក្បត់សន្យា ហើយ
កំណាញ់ជាមួយព្រះអង្គ។ ការធ្វើបែបនោះ នាំ មកនូវបណ្ដា សា។ សម្លា ញ់អើយ ខ្ញុំ
សូមប្រាប់លោកអ្នកថា កុំកំណាញ់ជាមួយព្រះឡើយ។ នៅពេលដែលខ្ញុំឃើញ
មនុស្សដាក់តង្វា យនៅក្នុងព្រះវិ ហារ ជាចំនួនយ៉ា ងវេទនា ខ្ញុំឈឺចាប់ជំនួសពួកគេ។
ពួកគេកំពុងតែកំណាញ់ជាមួយព្រះ ពួកគេកំពុងនាំ យកបណ្ដា សាមកលើខ្លួនឯង។
ខ្ញុំសូមប្រាប់លោកអ្នកយ៉ា ងនេះថា៖ ព្រះមិនត្រូវការលុយទឹកតែរបស់លោកអ្នកទេ!
ប្រសិនបើតង្វា យដែលលោកអ្នកថ្វា យ បែបជាលុយទឹកតែ លោកអ្នកមិនគួរថ្វា យ
ឡើយទេ។

បន្ទា ប់មកនៅក្នុងម៉ា ឡាគី ៣:៨-១០ លោកម៉ា ឡាគីត្រឡប់ទៅរកប្រធានបទនេះ
វិ ញថា៖

«ចុះតើមនុស្សនឹងកោងយករបស់ព្រះឬ? ប៉ុន្តែអ្នករាល់គ្នា
បានកោងយករបស់យើងហើយ រួ ចបែរជាសួរថា តើយើង
បានកោងយករបស់ព្រះអង្គឯណា? គឺក្នុងតង្វា យមួយភាគ
ក្នុងដប់ ហើយក្នុងតង្វា យលើកចុះឡើងនោះ។ អ្នករាល់គ្នា  គឺ
មនុស្សនៅនគរនេះទាំ ងមូលត្រូវបណ្ដា សាហើយ»។

តើអ្វីទៅដែលបាននាំ បណ្ដា សាមកលើពួកគេ? គឺភាពកំណាញ់ជាមួយនឹងព្រះ
ដោយកោងយកតង្វា យដែលជារបស់ព្រះ។ បន្ទា ប់មក លោកម៉ា ឡាគីប្រាប់ដំណោះ
ស្រាយដល់ពួកគេថា៖

«ចូរយកតង្វា យមួយភាគក្នុងដប់ទាំ ងអស់មកដាក់ក្នុងឃ្លាំ ងចុះ
ដើម្បីឲ្យមានស្បៀងអាហារនៅក្នុងដំណាក់របស់យើង ហើយ
ល្បងយើងឥឡូវ បើយើងមិនបើកទ្វា រស្ថា នសួគ៌ ដើម្បីចាក់
ព្រះពរមកលើអ្នក ដែលនឹងគ្មា នកន្លែងល្មមទុកបានទេ»។

រឿងនេះមិនពិបាកយល់ទេ។ ហេតុដែលនាំ ឲ្យមានបណ្ដា សា គឺជាភាពកំណាញ់នឹង
ព្រះ។ ហេតុដែលនាំ ឲ្យមានព្រះពរដែលព្រះបានសន្យា គឺចិត្តសទ្ធា  ចិត្តទូលាយ
ជាមួយព្រះ។ ហេតុអ្វីបានជាយើងបដិសេធមិនទទួលយកព្រះពរ? ហេតុអ្វីបានជា

យើងគួរតែត្រូវបណ្ដា សាដោយសារយើងកំណាញ់នឹងព្រះ ក្នុងកាលដែលព្រះអង្គ
បានសន្យាប្រទានពរដល់យើងដោយឥតកំណត់ ប្រសិនបើយើងមានចិត្តទូលាយ
និងចិត្តសទ្ធា ជាមួយព្រះអង្គ?

ខ្ញុំចង់បង្ហា ញគំរូ អំពីបណ្ដា សាដែលមនុស្សតំណាងឲ្យព្រះបានប្រកាស។ មនុស្ស
នោះគឺលោកយ៉ូស្វេ ហើយបណ្ដា សានោះ ត្រូវបានប្រកាសនៅក្នុងគម្ពីរយ៉ូស្វេ
៦:២៦។ ក្រោយពីអ៊ីស្រាអែលបំផ្លា ញក្រុ ងយេរី ខូរួ ចហើយ នេះជាអ្វីដែល
លោកយ៉ូស្វេបានប្រកាស៖

«នៅគ្រានោះ លោកយ៉ូស្វេប្រកាសជាសម្បថថា៖ អ្នកណា
ដែលនាំ គេសង់ក្រុ ងយេរី ខូនេះឡើងវិ ញ អ្នកនោះនឹងត្រូវ
បណ្ដា សានៅចំពោះព្រះយេហូវ៉ា ។ អ្នកណាចាក់គ្រឹះកំផែង កូន
ច្បងរបស់គេនឹងត្រូវស្លា ប់ ហើយអ្នកណាដាក់ទ្វា រក្រុ ង កូនពៅ
របស់គេនឹងត្រូវស្លា ប់ទៅ»។

ច្រើនសតវត្សរ៍ក្រោយមក គឺប្រហែល ៥០០ ឆ្នាំ ក្រោយ នៅក្នុងប្រវត្តិសាស្ត្រ
អ៊ីស្រាអែល បណ្ដា ជនប្រហែលជាភ្លេចរឿងនោះហើយ។ បុរសម្នា ក់ឈ្មោះ ហ៊ីអែល
ជាអ្នកក្រុ ងបេតអែល បានធ្វើការដែលលោកយ៉ូស្វេបានដាក់បណ្ដា សា។ គាត់
បានសង់ក្រុ ងយេរី ខូឡើងវិ ញ។ នេះជាដំណើ ររឿងអំពីគាត់នៅក្នុង ១ពង្សាវតារ
ក្សត្រ ១៦:៣៤៖

«នៅក្នុងរាជ្យទ្រង់នោះ (គឺរាជ្យរបស់ស្តេចអ័ហាប់) ហ៊ីអែល ជា
អ្នកក្រុ ងបេត-អែលក៏សង់ក្រុ ងយេរី ខូឡើងវិ ញ។ កាលគាត់ដាក់
ជើងកំផែងចុះ នោះអ័ប៊ីរ៉ា ម ជាកូនច្បងក៏ស្លា ប់ទៅ ហើយកាល
រៀបចំទ្វា រក្រុ ងឡើង នោះសេគូបជាកូនពៅក៏ស្លា ប់ទៅ តាម
សេចក្តីដែលព្រះយេហូវ៉ាបានមានព្រះបន្ទូល ដោយសារ
លោកយ៉ូស្វេ ជាកូនរបស់លោកនុន»។

សូមកត់សម្គា ល់ថា បុរសនេះបានធ្វើកិច្ចការដែលលោកយ៉ូស្វេបានប្រកាសដាក់
បណ្ដា សា។ ដោយអំណាចរបស់ព្រះ គាត់បានសង់ក្រុ ងយេរី ខូឡើងវិ ញ ហើយ
អំណាចនៃបណ្ដា សានោះធ្វើឲ្យគាត់បាត់បង់ជីវិ តកូនប្រុ សពីរនាក់។ ពាក្យដែលបាន
ប្រកាសចេញកាលពីប្រាំ រយឆ្នាំ មុន បានបណ្ដា លឲ្យយុវជនទាំ ងពីរនាក់នោះស្លា ប់។
តើលោកអ្នកអាចស្រមៃមើលរូ បភាពដែលពួកវេជ្ជបណ្ឌិ តជំនាន់នោះវិ ភាគពីការ
ស្លា ប់របស់យុវជនទាំ ងពីរនោះឬទេ? តើគេនឹងរកឃើញអ្វី? តើគេនឹងយល់ថា
នោះគឺដោយសារពាក្យដែលអ្នកបម្រើរបស់ព្រះបានប្រកាសកាលពី ៥០០ ឆ្នាំ មុន
ដែរឬទេ? តើលោកអ្នកអាចមើលឃើញរបៀបដែលយើងកំពុងប្រឈមជាមួយ
រឿងរ៉ា វនៅក្នុងជីវិ ត ដែលបង្កឡើងដោយសារមានហេតុកាលពីច្រើនសតវត្សរ៍មុនឬ
ទេ?

ហើយគំរូ ចុងក្រោយអំពីបណ្ដា សា គឺព្រះយេស៊ូវ និងដើមល្វា ។ ព្រះអង្គបានយាង
ទៅជិតដើមល្វា  រកមើលផ្លែដើម្បីបរិ ភោគ។ ព្រះអង្គមិនឃើញមានផ្លែសោះ ព្រោះ
នោះមិនមែនជារដូវល្វា ផ្លែ ហើយព្រះអង្គមានបន្ទូលថា៖ «សូមកុំឲ្យអ្នកណាបរិ ភោគ
ផ្លែពីឯងទៀតឡើយ»។ ព្រះអង្គបានធ្វើតែប៉ុណ្ណេះឯង គឺព្រះអង្គគ្រាន់តែមានបន្ទូល
ទៅដើមឈើប៉ុណ្ណោះ ។ មនុស្សខ្លះគិតថា និយាយទៅដើមឈើរបែបនេះឆ្កួតហើយ
ប៉ុន្តែព្រះអង្គបានមានបន្ទូលទៅដើមឈើ ហើយខ្ញុំសូមប្រាប់លោកអ្នកយ៉ា ងនេះថា
ដើមឈើមានអារម្មណ៍ ដឹងឥទ្ធិពលនៃអ្វីដែលព្រះយេស៊ូវមានបន្ទូល ព្រោះបន្តិច
ក្រោយមក នៅក្នុងបទគម្ពីរដដែលនោះ ប្រាប់ថា៖

«លុះព្រឹកឡើង ពេលគេធ្វើដំណើ រតាមផ្លូវ ពួកសិស្សឃើញ
ដើមល្វា នោះក្រៀមស្វិត រហូតដល់ឫស។ ពេលនោះ ពេត្រុ ស
នឹកឃើញ ហើយទូលព្រះអង្គថា៖ រ៉ា ប៊ី មើល៍! ដើមល្វា ដែល
លោកដាក់បណ្ដា សា ក្រៀមស្វិតទៅហើយ» (ម៉ា កុស
១១:២០-២១)។

ពាក្យនោះមានអំណាចណាស់! ព្រះយេស៊ូវមិនបានដាក់ព្រះហស្តលើដើមល្វា នោះ
ទេ។ ព្រះអង្គមិនបានយកពូថៅកាប់ដើមល្វា នោះទេ ប៉ុន្តែដោយព្រះវិ ញ្ញា ណរបស់
ព្រះ ព្រះអង្គបានមានបន្ទូលជាពាក្យដែលមានអំណាចយ៉ា ងអស្ចា រ្យ ហើយក្នុងរយៈ
ពេល ២៤ ម៉ោ ង ពាក្យនោះបានធ្វើឲ្យដើមល្វា ក្រៀមស្វិត។ នោះជាអំណាចរបស់
បណ្ដា សា និងព្រះពរ។ ទាំ ងពីរនេះ គឺជាពាក្យដែលមានអំណាចយ៉ា ងអស្ចា រ្យ
ហើយទាំ ងពីរនេះ គឺជាប្រភពនៃរឿងរ៉ា វជាច្រើនដែលកើតឡើងនៅក្នុងជីវិ តរបស់
យើង។

ពេលវេលារបស់យើងសម្រាប់ថ្ងៃនេះបានមកដល់ទីបញ្ចប់ហើយ។ ខ្ញុំនឹង
ត្រឡប់មកជួបបងប្អូនម្ដងទៀតនៅសប្ដា ហ៍ក្រោយ ក្នុងម៉ោ ងដដែលនេះ ចាប់ពីថ្ងៃ
ចន្ទដល់ថ្ងៃសុក្រ។នៅសប្ដា ហ៍ក្រោយ ខ្ញុំនឹងបន្តចែករំលែកអំពីប្រធានបទនេះ គឺ «ពី
បណ្ដា សាទៅកាន់ព្រះពរ»។ប្រសិនបើនៅក្នុងសប្ដា ហ៍នេះ បងប្អូនបានចាប់ផ្ដើម
យល់ឃើញ ឬសូម្បីតែមានការសង្ស័យថា ប្រហែលជាមានបណ្ដា សាគ្រប
ដណ្ដ ប់លើជីវិ តរបស់បងប្អូន នោះវាពិតជាសំខាន់ណាស់ដែលបងប្អូនត្រូវបន្តស្ដា ប់
កម្មវិ ធីនេះម្ដងទៀត។ពីព្រោះនៅសប្ដា ហ៍ក្រោយ ខ្ញុំនឹងពន្យល់ជូនបងប្អូនយ៉ា ង
ច្បាស់លាស់ និងជាក់ស្ដែងអំពីរបៀបដែលបងប្អូនអាចទទួលបានការរំដោះឱ្យរួ ច
ផុតពីបណ្ដា សា ហើយចូលមកទទួលយកព្រះពររបស់ព្រះ។ជាចុងក្រោយ ហេតុអ្វី
បានជាបងប្អូនត្រូវបន្តទ្រាំ ទ្រនឹងបណ្ដា សា នៅពេលដែលព្រះបានរៀបចំផ្លូវឱ្យបង
ប្អូនអាចទទួល និងរី ករាយជាមួយព្រះពររបស់ទ្រង់រួ ចហើយនោះ?

ប្រសិនបើដោយហេតុផលណាមួយ បងប្អូនមិនអាចស្ដា ប់កម្មវិ ធីនៅសប្ដា ហ៍ក្រោយ
បានទេ ខ្ញុំសូមជំរុ ញឱ្យបងប្អូនប្រញាប់សរសេរមក ដើម្បីស្នើសុំការផ្ដល់ជូនពិសេស
ដែលខ្ញុំកំពុងផ្ដល់ជូនជាមួយនឹងកម្មវិ ធីវិ ទ្យុជាបន្តបន្ទា ប់នេះ។

